
Gutahura Bibiliya  # 4   Urupfunguruzo rwa Bibiliya:
Kugabura canke Gukoresha Neza Ijambo ry’Ukuri
Inkuru ikunzwe kuvugwa cane ni iy’umugabo yari afise ubuhinga butamenyerewe bwo kwiga Bibiliya yiwe.  Buri gitondo, yugaye amaso yiwe, yugurura Bibiliya ku rupapuro atomboje.  Maze agihumirije, agatembereza urutoke rwiwe ku rupapuro agaheza akaruhagarika.  Yaca asoma umurongo urutoke rwiwe rwahagarariyeko maze agaca abifata nk’inyigisho yiwe ivuye ku Mana yo kuri uwo musi.
Yabikoze igihe kirekire ariko nta kintu na kimwe kidasanzwe cigeze kiba.  Igitondo kimwe, yugurura amaso yiwe, araba aho rwa rutoke rwiwe rutumbereye, aca asoma amajambo yerekeye Yuda muri Matayo 27:5, aragenda, arimanika. 
Yiyumviriye ko vyoshoboka ko iyi itari impanuro nziza, uwu mugenzi wacu yaciye asubiramwo bwa buhinga bwiwe.  Ico gihe urutoke rwiwe rwaciye ruhagararira muri Luka 10:37 aho yasomye ngo, nawe genda ugire utyo.  Yaciye afata ingingo yo kugerageza incuro ya gatatu, yugaye amaso yiwe ubugira kandi, yugurura Bibiliya yiwe ku rundi rupapuro, atembereza urutoke rwiwe mu mirongo maze araruhagarika.  Uwo mwanya yugurura amaso yiwe asoma muri Yoh. 13:27, Ico ukora, gikore ningoga. 
Biragaragara ko uwu muntu wo muri iyi nkuru yacu yari akeneye ubuhinga bwiza cane bwo kwiga Ijambo ry’Imana.  Bibiliya irafise ubuhinga hamwe n’ingene yubatse.  Mu cigwa giheruka twarabonye ingingo indwi ngenderwako mu kwiga Bibiliya:
(1) Abazi Yesu Kristo nk’Umukiza wabo ni bo bonyene bashobora gutahura bikwiye Bibiliya.
(2) Mpwemu Yera aba mu bizera bose aradufasha gutahura Bibiliya.
(3) Mpwemu Yera aha ugutahura abashaka kwumvira.
(4) Umwami Yesu Kristo hamwe n’urupfu rwiwe rwo ku musaraba ku bwacu ni kwo kuri nshingiro kwa Bibiliya.
(5) Ibivugwa muri Bibiliya bitegerezwa gutahurwa twisunze urubuga canke iciyumviro vyanditswemwo
(6) Sobanura Bibiliya ijambo ku rindi kiretse igisomwa ubwaco cerekanyeko udakwiye kubikora uko.
(7) Kugabura neza mu bice Ijambo ry’ukuri; kumenya ibice bikuru bikuru vya Bibiliya.
	Muri kino cigwa tuzovuga mu buryo bwiyaguye Ingingo Ngenderwako #7: Kugabura neza mu bice Ijambo ry’Ukuri.  Umurongo wo gufata ku mutwe kuri iki cigwa ni 2 Timoteyo 2:15. 

1.  Soma 2 Timoteyo.  __ (tik [√ ]= vivura, uhejeje gusoma)
2.  Subira ku 2 Tim. 2:15.  Wisunze agace ka nyuma kw’uwo murongo, ni ikihe kintu gikenewe ku mukozi adashaka guteterwa?  _____________________________________________________________________
Imvugo ijambo ry’ukuri turisanga muri Bibiliya.  Amajambo kugabura neza muri Bibiliya y’Icongereza King James no muri Bibiliya New International Version, (Gukoresha neza Bibiliya zindi),ava mw’ijambo ry’ikigiriki risobanura Kugegena utumbereje.  Iciyumviro c’urufatiro kiri muri 2 Tim. 2:15 ni uko umwigishwa wese wa Bibiliya akwiriye kuba maso kugirango ayitahure neza no gukora cane kugira ngo ayigishe nk’uko bikwiriye. Gusigura nk’uko biri canke gusigura ijambo kurindi, kugabura neza ijambo bitanga iciyumviro co kumeya buhoro buhoro ihishurwa ryabaye biciye mu gusigura canke kumenya aho igaburwa ry’ivyahishuwe n’ Imana ryabereye.  Igaburwa ntabwo rikorwa ku gihamana kuko habamwo isano rifatiye ku vyiyumviro vyaje imbere no kwitegurira kwimukira kubizoza mu nyuma.  Mu buryo buhuye n’ingingo ngenderwako y’ihishurwa ritera imbere; Kuzamuka ni uguhuza gukomeye kw’ivyaje imbere bigatera vyerekeza kubizoza mu nyuma.  Hariho intumbero yo kurushirizaho gusigura neza.  Kugirango dukoreshe neza ivyanditswe, dusabwa gushima impinduka n’uburyo bw’uko kuzamuka tuva hamwe tukimukira ahandi, tutibagiye buri intambwe iganisha ku gutahura ibiri imbere mu buryo bwuzuye.
Amacakubiri ya mbere dusanga mu vyanditswe tuyasanga hagati y’igihe ca mbere c’uko Adamu na Eva bakora icaha kandi ico gihe ntibari bafise ubwenge bubashoboza gutandukanya iciza n‘ikibi (Ita 2:25) vyahavuye bihinduka inyuma yo kurya ku giti cari carabujijwe; ico gihe amaso y’abantu yaciye ashobora kubona hama icaha kaba kirabayeho (Ita 3:22; Rom 5:12).  Izindi mpinduka muri bibiliya zibaho mugihe, biciye ku bantu runaka, Imana ihishura ukuri gushasha kubw’intumbero zihariye.  Mose yatowe n’Imana kugirango yakire amategeko ashiraho ivyitonderwa vyihariye vyafashije Isreal (kandi biciye kuri Isreal, isi yose) iratahura muburyo burambuye ukwera kw’Imana (Rom 5:14).  Ivyagezwe vyatanzwe nk’umurezi wo kutuyobora ngo adushikane kuri Kristo (Gal 3: 24).
3.  Ibice vya mbere bitangurira Bibiliya bifise Adamu nk’umuntu avugwamwo cane kandi w’urufatiro.  Ni uwuhe muntu adasanzwe dusanga mw’Itanguriro 6?  __________________________
4.  Ita. 12:1-4  Utanguranye n’Ita. 12 uwundi muntu w’ingirakamaro cane mu mugambi w’Imana
aragaragara.  Izina ryiwe ni irihe?  __________________________________
	Amasezerano yahawe Aburahamu yarashishikaye ku mwana wiwe Isaka no kuri Yakobo umwana wa Isaka ari we izina ryiwe ryahinduwe n’Imana akitwa Isirayeli.  Kubw’ivyo rero, biciye muri uwu mugabo yitwa Isirayeli, ihanga ryaciye rivuka.
5.  Umwe mu bantu bakomeye dusanga mw’Isezerano rya Kera ni Mose.  Tubona amakuru yiwe mu ntango z’igitabo co Kuvayo.  Soma Kuvayo 1-3 ku vyerekeye amamuko ya Mose.  __ (tik)
6.  Kuv. 2:1-10 herekana uburyo akana Mose kazigamwe ngo ntikicwe.  Nyina wiwe yakoze iki igihe yari abonye ko atagishoboye kumunyegeza?  ____________________________________________________________
Ni nde yigize umuvyeyi wa Mose akamurera nk’umwana wiwe bwite, v. 10?  _______________________
7.  Kuv. 2:11-15  Ni iyihe ngorane yatumye Mose ahunga akava muri Egiputa?  _________________________
_______________________________________________________________________________________
8.  Kuv. 3:1-4   Inyuma y’imyaka 40 Imana yari yiteguye kurungika Mose ngo asubire muri Egiputa gukura Abisirayeli mu buja. Ni gute Imana yiyeretse Mose mu bugaragwa? _________________________________
9.  Inyuma y’ugukomantaza umutima incuro nyinshi kwanabayemwo n’ivyago vyinshi, Farawo yaremereye Mose gukura Abisirayeli muri Egiputa.  Soma Kuv. 4-14  __  (tik)
10.  Kuv. 14:21-22  Ni igiki cabaye igihe Abisirayeli bajabuka ikiyaga gitukura? ________________________
_______________________________________________________________________________________
11.  v. 26-28  Ni igiki cabaye igihe Abanyegiputa bagerageza kujabuka ikiyaga gitukura?  _________________
_______________________________________________________________________________________
Igihe ihanga rya Isirayeli ryaja muri Egiputa ryari rigizwe n’abantu 75 gusa twisunze Ivyakozwe n’Intumwa 7:14.  Haciye imyaka 400, igihe Mose yakura Abisirayeli mu buja muri Egiputa maze akabajabutsa ikiyaga gitukura, bari barenga imiriyoni zibiri.  Mose ntiyakoreshejwe n’Imana mu gukura Abisirayeli mu buja muri Egiputa gusa, ariko yaranamuciyeko mu guha Abisirayeli ivyagezwe vyayo.  Ni Ivyagezwe vya Mose (canke ivyagezwe vyatanzwe biciye kuri Mose) vyabaye urufatiro rw’imigenderanire hagati y’Imana n’iryo hanga.
12.  Ku vyerekeye inkuru y’itangwa ry’ivyagezwe ku Bisirayeli, soma Kuvayo 19-23 __ (tik)
13.  Kuv. 20:1-17   Muvy’ukuri ivyo vyagezwe cumi vyari agace gatoya k’Ivyagezwe vy’Abisirayeli.  Vyari birenga icumi.  Naho biri uko, Ivyagezwe Cumi ni igicapo ciza cerekana ibigize ivyagezwe vyose.  Wisunze iyo mirongo iri aho munsi yakuwe mu Kuvayo 20, tondeka ivyo Vyagezwe Cumi.
v. 3 ____________________________________________________________________________
v. 4 ____________________________________________________________________________
v. 7 ____________________________________________________________________________
v. 8 ____________________________________________________________________________
v. 12 ___________________________________________________________________________
v. 13 ___________________________________________________________________________
v. 14 ___________________________________________________________________________
v. 15 ___________________________________________________________________________
v. 16 ___________________________________________________________________________
v. 17 ___________________________________________________________________________
Kubera ko Abizera ba kino gihe tutari mu Bisirayeli bo mw’Isezerano rya Kera, ntitugengwa n’Ivyagezwe vya Mose.  Pawulo, ariko arandika mw’Isezerano Rishasha, aravyerekana neza ko turi mu gihe c’ubuntu kandi ko tutari munsi y’Ivyagezwe vya Mose.  Naho biri uko, ni ivy’igiciro kwiga Ivyagezwe vya Mose hamwe n’ amabwirizwa cumi.  Muri rusangi, ni igicapo cerekana ivyagezwe vyose Imana yahaye abari mw’isi bose kandi vy’ibihe vyose kandi ni umurongozi adasanzwe wo kubarongora.  Ivyanditswe vya Pawulo mw’Isezerano Rishasha bitumbereye Abizera bo mu gihe cacu.  Ni ivy’ingirakamaro kumenya ko ingingo ngenderwako zo mu Vyagezwe Cumi zisubirwamwo mu makete ya Pawulo.  Kimwe kidasa n’ibindi ni ico kwubaha Umusi wa Gatandatu nk’Umusi w’Isabato. Abakristo bo muri iki gihe c’ubuntu ntibategerezwa kwubaha Isabato.  Ni umugenzo wo guhurira hamwe ngo bahimbaze ku wa mbere w’imisi indwi kubera ari vyo vyakorwa n’abizera Yesu Mesiya.
Ingingo ngenderwako zo mu Vyagezwe vya Mose zimeze nk’izerekana ingingo ngenderwako zigenga isi (ni kuvuga, ingingo ngenderwako zishirwa mu ngiro imisi yose).  Iyo dusanze izo ngingo mw’Isezerano Rishasha, twomenya ko Imana igomba ko tuzubahiriza.  Naho biri uko, ntitubohewe kwubahiriza Ivyagezwe vyo mw’Isezerano rya Kera.  Ibi vyagezwe vyari vyatanzwe ngo birongore Abisirayeli.
14.  Kuv. 20:24   Ni ikihe cagezwe cahawe Abisirayeli?  ___________________________________________
_______________________________________________________________________________________
15.  Abalewi 19:27-28   Ni ikihe cagezwe cahawe Abisirayeli muri iyi mirongo?  v. 27 ___________________
_____________________________________________________________________________________
v. 28 ________________________________________________________________________________
16.  Guharūra 15:32-36  Ni igiki cabaye ku muntu atubahirije icagezwe agatoragura udukwi kw’Isabato?
	_______________________________________________
17.  v. 38   Abisirayeli basabwa gukora iki?  _____________________________________________________
_______________________________________________________________________________________
Inyuma y’urupfu n’ukuzuka vya Yesu Kristo ari ho Igihe c’Ubuntu catangura, abizera ntibagisabwa kwubahiriza Ivyagezwe vya Mose.
18.  Gal. 3:24-25   Twisunze agace ka mbere k’um. 24, ivyagezwe bigereranywa n’iki?  __________________
v. 25   Ariko ukwizera ko kwaje, turacarerwa n’umurezi/umucunzi canke umwigisha?  ____________
19.  Ef. 2:15  Hano Ivyagezwe vya Mose bigereranywa n’amabwirizwa n’ivyashinzwe.  Ni igiki Kristo yakoreye ibi vyagezwe twisunze agace ka mbere k’umurongo?  ___________________________________________
Inyigisho ya Bibiliya kubijanye n’Ivyagezwe vya Mose zerekana ingingo ngenderwako ihambaye.  Imana ntiyigera ihinduka.  Ivyo Imana isaba abantu bayo ntivyigera bihinduka.  Ariko uburyo Imana irongora isi bwagiye buhinduka mu bihe bitandukanye nk’uko kahise kavyerekana.
Duhejeje kubona ko Imana yakorera mw’ihanga rya Isirayeli ikongera ikarirongora ikoresheje Ivyagezwe vya Mose.  Uyu musi, Imana ntiriko irakora biciye muri Isirayeli nk’ihanga ariko ikora biciye mw’Ishengero, Umubiri wa Kristo. Abakristo ntibategerezwa kwubahiriza Ivyagezwe vya Mose.
Mu cigwa giheruka twarabonye ko Ivyagezwe vy’Imana ku vyerekeye imfungurwa vyahindutse uhereye ku kuremwa kw’isi.  Adamu yategerezwa kurya ibimera (Ita. 1:29).  Inyuma y’umwuzure, ubwoko bwose bw’inyama bwari bwemewe kuribwa (Ita. 9:3-4).  Mu gihe ca Mose hisungwa Ivyagezwe, ubwoko bumwe bumwe bw’inyama nibwo bwari burekuwe kuribwa (Raba Abalewi 11).  Mu gihe cacu, Igihe c’Ubuntu, icaremwe n’Imana cose kirabereye kuribwa. (1 Tim. 4:4).
Kugabura neza mu bice ijambo ry’ukuri ni ukwiga Ivyanditswe Vyera mu muco w’iyi ngingo ngenderwako.  Iyi ni ingingo ngenderwako yo gushira ikintu cose mu gihe caco.  Mu buryo nk’ubu tugabura neza mu bice ijambo ry’ukuri.   Igihe uriko uriga Bibiliya, nubaze imisi yose ibi bibazo:
Ni nde ariko aravuga?
Ni bande umwanditsi yanditse ako gace ko muri Bibiliya ariko arabwira?
Ariko aravuga ivyerekeye iki?
Vyavuzwe ryari?
20.  Soma Gus. 1:1-5 __ (tik)     v. 1  Ni nde ariko aravuga?  ____________________
v. 1  Ariko abwira ba nde?  ______________________________________________
v. 3  Ariko avuga ivyerekeye iki?  ________________________________________________________
v. 4  Ni ryari ariko aravuga?  __________________________________________________________
21.  Soma 1 Kor. 1:1-3 __ (tik)   v. 1  Ni nde ariko aravuga?  ________________        v. 2  Ariko abwira nde?  
______________________________________________________________________________________
Muri 1 Kor., Pawulo yandika ku bintu vyinshi.  Murivyo ni ikihe ariko avugako muri 1 Kor. 1:10? (koresha amajambo yawe)  __________________________________________________________________________
Aya majambo ahwanye n’ikihe gihe mu mugambi w’Imana?  Ziguriza kimwe:  
		igihe Adamu na Eva bari muri Edeni			igihe c’Ivyagezwe vya Mose
		igihe c’Umubiri wa Kristo					mu Bwami buzoza
Tuzokwiga mu cigwa kiri imbere yuko nk’uko Mose yari umurongozi akomeye akaba n’uwufasha Abisirateli gutahura ukuri kwo mw’Isezerano rya Kera, kw’ari kwo n’intumwa Pawulo yakoreshejwe n’Imana muguhishurira ukuri, Umubiri wa Kristo (Mesiya).  Mose yakiriye ivyagezwe bivuye ku Mana ku musozi Sinayi, Pawulo nawe yakiriye iyerekwa ry’umwihariko rivuye ku Mana hamwe n’ukuri kw’Umubiri wa Kristo.
Mu kubaza ibi bibazo nyene mu gihe wiga ikete rya mbere ry’Abo i Korinto, uzosanga aya majambo yandikiwe abizera bariho muri iki Gihe c’Ubuntu kandi bambaza izina ry’Umwami Yesu Kristo.
Kugabura neza mu bice ijambo ry’ukuri ni ugutahura ibice vyanditswe bitumbereye twebwe, Umubiri wa Kristo, hamwe n’ibice vyandikiwe abandi bantu.  Bibiliya yose yanditswe kubwacu, ariko ibirimwo vyose ntivyanditswe bitumbereye twebwe.
Ubundi Budasa Buri Muri Bibiliya
Ubwami bwa Mesiya buratandukanye n’Ishengero, Umubiri wa Kristo.  Imana yasezeraniye Aburahamu ko uruvyaro rwiwe ruzocika ihanga rikomeye kandi ko muri rwo ariho imiryango yose yo mw’isi izohererwa umugisha (Ita. 12:2-3).  Iri sezerano, ariryo ryitwa Isezerano rya Aburahamu, ryarazwe ubwa mbere Isaka (Ita. 26:3), hanyuma Yakobo ariwe yacitse Isirayeli (Ita. 27:27-29; 28:13-15).  Uko ibihe vya kahise ka Isirayeli vyagiye bikurikirana, niko iryo sezerano ryarushirije gutomoka.  Biciye mw’isezerano Imana yasezeraniye Dawidi (2 Sam. 7:16) inganji yiwe yari iyizohangama mu Bwami bwa Mesiya.  Abavugishwa bo mw’Isezerano rya Kera nabo baravuga mu buryo buramvuye ibijanye n’ubuzima bwo mw’isi mu gihe c’Ubwami bwa Mesiya
22.  Yes. 11:1-10 ni akarorero kamwe ko mu gisomwa co mw’Isezerano rya Kera kavuga ku Bwami bwa Mesiya 
bwo muri kazoza.  v. 6  Ni ibiki bizoshoboka muri ubu Bwami?  ____________________________________
______________________________________________________________________________________
23.  Luka 1:31-33   Twisunze ino mirongo, ni ikihe kibanza Yesu Mesiya azoba arimwo?  ________________
_______________________________________________________________________________
_______________________________________________________________________________
Mu gihe c’ubwami, Isirayeli ni igihugu c’intango.  Isirayeli yahamagarigwa kwumvira Imana.  Imana yari guhezagira Isirayeli kandi amahanga yose yo mw’isi akazanwa ku Mana biciye kuri Isirayeli.  Ariko Isirayeli yarashibuye Umucunguzi wayo.  Ubu Imana yabaye irashira ku ruhande ivya Isirayeli n’ivy’Ubwami.  Uyu musi, abantu b’Imana ni Ishengero, Umubiri wa Kristo (Mesiya).
24.  Rom. 11:25   None ubu ni igiki cabaye kuri Isirayeli?  __________________________________________
_______________________________________________________________________________
25.  Ef. 2:14-16   Ni igiki Kristo/Mesiya yakoreye iyi migwi ibiri, Isirayeli hamwe n’Abanyamahanga?
_______________________________________________________________________________
_______________________________________________________________________________
Twisunze Gal. 3:28 ntihashobora kuba Umuyuda canke Umugiriki muri Kristo.  . Isirayeli igihe yariko irondera kwinjira mugihe c’ingoma y’ubwami, niho umubiri wa Kristo waciye uhishurwa hama Isirayeli ica igirwako ikomantazwa umutima vy’igihe gito. Ubu turi mugihe c’ubuntu bw’Imana. Ubwami bwa Mesiya hamwe na Isirayeli ku mutwe wabwo be n’umubiri wa Kristo n’ibintu bitandukanye.  Hariho kandi itandukaniro hagati y’ubuvugishwa n’ikinyegezwa.  Umuvugishwa yari umuntu yavuga ibivuye ku Mana.  Ubuvugishwa bumwe bumwe bwari ubutumwa butumbereye abantu bo muri ico gihe umuvugishwa abayemwo.  
Ubundi buvugishwa bwavuga kubizoba muri kazoza.  Abavugishwa bo mw’Isezerano rya Kera baravuze cane kukuza kwa Mesiya, ku rubanza ruzocirwa Isi, hamwe n’Ubwami bwa Mesiya bwo muri kazoza.
26.  1 Pet. 1:10-12   Twisunze umurongo wa 11, Abavugishwa bo mw’Isezerano rya Kera bavugishijwe kuki?  
_______________________________________________________________________________
_______________________________________________________________________________
27.  Turavye Ivyak. 3:21.  Ni ikihe gihe Imana yavuze iciye mu kanwa k’abavugishwa bayo?  
_______________________________________________________________________________
Abavugishwa bo mw’Isezerano rya Kera baravugishijwe kuri Mesiya, urupfu rwiwe azira ivyaha vyacu, ubwami bwiwe, hamwe n’ukunagurwa kw’ihanga rya Isirayeli.  Hariho ibintu bimwe bimwe abavugishwa batigeze bavugako.  Vyari ibinyegezwa, bitigeze bihishurwa gushika mu bihe vy’Isezerano Rishasha.
28.  Soma Ef. 3:1-10 __ (tik)
29.  Twisunze v. 3, ni ibiki Pawulo yamenyeshejwe?  _______________________________
30.  Ni igiki Pawulo yigisha kubijanye n’iki kinyegezwa mu gice ca mbere c’v. 5?  (Raba kandi Kol. 1:26) 
_______________________________________________________________________________
Ukuri kujanye na Isirayeli hamwe n’Ubwami vyaravugishijweko mw’Isezerano rya Kera.  Ukuri kujanye n’Ishengero, Umubiri wa Kristo, ntikwigeze kuvugishwako gushika bihishuriwe Intumwa Pawulo. Bibiliya yose irakenewe kuri twebwe.  Ariko, amategeko y’Imana kw’Ishengero, Umubiri wa Kristo tuyasanga mu vyete vya Pawulo.  Ibi vyanditswe ni ivy’igiciro c’umwihariko kuri twebwe kuko vyandikiwe twebwe.
31.  Soma Ef. 3:1-2.  Ni igiki Imana yahaye Pawulo, v. 2?  __________________________________________
Imana yagihaye Pawulo ngo gishikirizwe bande?  _______________________________
32.  Twisunze Gal. 1:15-16.  Imana yatumye Pawulo gukora iki, v. 16?  _______________________________
___________________________________________________________
33.  Soma Kol. 1:24-29 __ (tik)   Ni igikorwa ki Imana yahaye Pawulo, v. 25?  __________________________
_______________________________________________________________________________
_______________________________________________________________________________
Kugabura neza ijambo mu bice ni ugutahura ibice bitandukanye bigize Bibiliya hamwe no kumenya kubihuza.  Ibi bizodufasha cane kumenya ivyandikiwe Umubiri wa Kristo.  C. I. Scofield mu majambo yiwe yavuze neza ngo, Mu vyanditswe na (Pawulo) gusa niho dusanga ivyizerwa, ikibanza, urugendo, hamwe n’iherezo ry’Ishengero.
Andika umurongo wo gufata ku mutwe wa kino cigwa, 2 Tim. 2:15.  _________________________________
_________________________________________________________________________________________
_________________________________________________________________________________________
Ivyanditswe vyera vyose vyakuwe muri: Bibiliya Yera © 2018,  Société Biblique du Burundi
Kwiyandikisha utumbereye kuzohabwa urupapuro rw’umutsindo, usabwa kwuzuza ibi bikurikira ukoresheje INDOME NKURU.  Icigwa uzokirungikirwa inyuma yo guheza kugikosora.  
Inomero ya Karangamuntu  ____________________________________________  Igenekerezo_____________________,  20 ______
Izina: _____________________________________________  Amatazirano _______________________________________________
Aho uba: ___________________________________________  Igisagara/Umuji: ___________________________________________
Intara: __________________________________________________  Agasandugu k’amakete: ________________________________
Igihugu: _____________________________________  Terefone #:  +________   ____________________________
Koresha iki kibanza aha munsi mu kutwandikira ikibazo cose woba ufise canke ico ushikiriza.

